
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆԻՍԻ 6-Ի N 730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ

	1. ՀՀ Առողջապահության նախարարություն  
	14.05.2021թ.

	
	N ԱԱ/09/10163-2021

	Նախագծի հավելվածի «Ծխախոտային արտադրատեսակների, դրանց պատկանելիքների, ծխախոտային արտադրատեսակների փոխարինիչների և ծխախոտային արտադրատեսակների նմանակների ստուգման վերաբերյալ» հարցաշարից հետո ավելացնել կետ հետևյալ բովանդակությամբ.
«Հարցաշարի 9.1 և 9.2 կետերը ուժի մեջ են մտնում 2022 թվականի հունվարի 1-ից:»:
	Ընդունվել է: 
Նախագիծը խմբագրվել է: 

	2. ՀՀ շուկայի վերահսկողության տեսչական մարմին 
	17.05.2021թ.

	
	N 01//550-2021 

	Առաջարկություններ և առարկություններ չունի:
	Ընդունվել է ի գիտություն:

	3. ՀՀ Ֆինանսների նախարարություն 
	21.05.2021թ.

	
	N 01/11-1/7522-2021 

	Առաջարկություններ և առարկություններ չունի: 

	Ընդունվել է ի գիտություն: 

	4. ՀՀ Էկոնոմիկայի նախարարություն
	31.05.2021թ.

	
	N 01/7109-2021 

	Ըստ էության՝ Նախագծով հաստատվող Շուկայի վերահսկողության տեսչական մարմնի կողմից իրականացվող ոչ պարենային արտադրանքների և ծառայությունների նկատմամբ պետական վերահսկողության իրականացման ստուգաթերթում (այսուհետ՝ Ստուգաթերթ) լրացումները վերաբերվում են ծխախոտային արտադրատեսակների, դրանց պատկանելիքների, ծխախոտային արտադրատեսակների փոխարինիչների, ծխախոտային արտադրատեսակների նմանակների (այսուհետ՝ Ծխախոտային արտադրատեսակ) իրացման և վաճառքի արգելքներին և սահմանափակումներին։ 
Մասնավորապես՝
1) Արգելվում է ծամախոտի մեծածախ և մանրածախ վաճառքը Հայաստանի Հանրապետությունում: 
2)  Ծխախոտային արտադրատեսակների վաճառքը արգելվում է՝
· բժշկական օգնություն և սպասարկում իրականացնող կազմակերպությունների, առողջարանային կազմակերպությունների շենքերի ներսում և դրանց մուտքերից ուղիղ գծով մինչև 10 մետր հեռավորության վրա;
· նախադպրոցական, հանրակրթական, նախնական արհեստագործական և միջին մասնագիտական ուսումնական, բարձրագույն և հետբուհական ուսումնական
· հաստատություններում և դրանց շենքերի մուտքերից ուղիղ գծով մինչև 10 մետր հեռավորության վրա;
· մանկապատանեկան մարզական կազմակերպությունների շենքերում և դրանց մուտքերից ուղիղ գծով մինչև 10 մետր հեռավորության վրա;
· բնակչության սոցիալական պաշտպանության հաստատությունների, թատերահամերգային, թանգարանային, գրադարանային կենտրոնների, կինոթատրոնների ներսում;
· պետական և տեղական ինքնակառավարման մարմիններին հատկացված (նրանց զբաղեցրած) տարածքների ներսում;
· մարզական դահլիճների, համալիրների և մարզադաշտերի տարածքներում;
· պատմության և մշակույթի անշարժ հուշարձանների տարածքներում, բացառությամբ պատմության և մշակութային այն անշարժ հուշարձանների, որոնք համարվում են բնակելի տներ;
· օդանավակայաններում՝ բացառությամբ անմաքս առևտրի խանութների;
· ինքնասպասարկմամբ, ավտոմատների կամ մեխանիկական սարքավորումների միջոցով;
· Զեղչի կիրառմամբ, բաց տուփով կամ տուփում արտադրողի կողմից հավաստված արտադրանքի թվից ավելի կամ պակաս; 
· սննդամթերքի կամ ոչ պարենային ապրանքների հետ համատեղ;
· հրապարակային ցուցադրումով;
· հանրային սննդի օբյեկտներում և այլն։
Միաժամանակ տեղեկացնում եմ, որ, Սահմանադրության 81-րդ հոդվածի 1-ին մասի 2-րդ կետին համապատասխան՝ 2013 թվականի փետրվարի 26-ին ՀՀ Ազգային ժողովի որոշմամբ վավերացվեց 2009 թվականի նոյեմբերի 16-ին Ուտրեխտում ստորագրված՝ Տեղական ինքնակառավարման եվրոպական խարտիան, որի 4-րդ հոդվածը սահմանում է Տեղական ինքնակառավարման իրավասության ոլորտը։ Համաձայն 4-րդ հոդվածի 3-րդ մասի՝ պետական լիազորությունների իրականացումը, որպես կանոն, պետք է առավելապես դրվի իշխանության այն մարմինների վրա, որոնք ամենից մոտ են քաղաքացիներին: Այդ լիազորություններից որևէ մեկը իշխանության այլ մարմնին տալը պետք է տրվի հաշվի առնելով առաջադրված խնդրի ծավալի բնույթը, ինչպես նաև խնայողության ու արդյունավետության պահանջները։
Այս սկզբունքից ելնելով «Առևտրի և ծառայությունների մասին» ՀՀ օրենքի այն դրույթները՝ որոնք սահմանում են ապրանքների վաճառքի կանոնները, դրանց պահանջների կատարման նկատմամբ հսկողության իրականացումը վերապահվեց Տեղական ինքնակառավարման մարմիններին։
Միաժամանակ, հաշվի առնելով այն հանգամանքը, որ Ստուգաթերթով նախատեսվող կետերի հսկողության իրականացումը վերաբերվում է ՀՀ ամբողջ տարածքի համար, իսկ Շուկայի վերահսկողության տեսչական մարմինը չունի տարածքային ստորաբաժանումներ, ուստի առաջադրված խնդրի արդյունավետ իրականացման, ինչպես նաև այս գործում լրացուցիչ ֆինանսկան ռեսուրսներ չներգրավվելու նպատակով, առաջարկում ենք դրանց պահպանման նկատմամբ հսկողությունը վերապահել տեղական ինքնակառավարման մարմիններին։
Միաժամանակ, հայտնում ենք, որ վերահսկողական լիազորությունների սահմանման այս մոտեցումը համահունչ և տրամաբանական է «Տեղական ինքնակառավարման մասին» ՀՀ օրենքի 45-րդ հոդվածով սահմանվող առևտրի և ծառայությունների ոլորտում համայնքի ղեկավարի լիազորություններին, համաձայն որի համայնքի ղեկավարը առևտրի և ծառայությունների բնագավառում՝ տալիս է ծխախոտային արտադրատեսակների կամ ծխախոտային արտադրատեսակների նմանակների կամ ծխախոտային արտադրատեսակների փոխարինիչների (բացառությամբ բժշկական նշանակության ծխախոտային արտադրատեսակների փոխարինիչների) վաճառքի կամ ծխախոտի արտադրատեսակների իրացման թույլտվություն։  
Այնուամենայնիվ, հիմք ընդունելով «Տեղական ինքնակառավարման մասին» ՀՀ օրենքի օրենքի 33-րդ հոդվածի 4-րդ մասի 8-րդ կետի և 95-րդ հոդվածի 3-րդ մասի դրույթները,  համայնքի լիազորությունների լիարժեք և արդյունավետ իրականացման, ընդունված որոշումների օրինականության ստուգման, ինչպես նաև քաղաքացիական իրավահարաբերություններում ՏԻՄ-երի մասնակցությունը ապահովելու նպատակով,  ՀՀ էկոնոմիկայի նախարարությունը նպատակահարմար է գտնում  առևտրի և ծառայությունների ոլորտում ծխախոտային արտադրատեսակների վաճառքի կանոնների պահպանման նկատմամբ վերահսկողությունը վերապահել Տեղական ինքնակառավարման մարմիններին
Միաժամանակ, առաջարկում ենք նաև համապատասխան փոփոխություն կատարել «Վարչական իրավախախտումների վերաբերյալ» օրենսգրքում, որով օրենսգրքի 47.15-րդ հոդվածի 4-րդ, 5-րդ մասերով նախատեսված վարչական իրավախախտումների վերաբերյալ գործերի քննումը և վարչական տույժերի նշանակումը կվերապահվի Տեղական ինքնակառավարման մարմիններին։
Ամփոփելով վերոգրյալը, ՀՀ էկոնոմիկայի նախարարությունը իր պատրաստակամությունն է հայտնում մասնակցելու խնդրո առարկա հարցի քննարկման և կարգավորման աշխատանքներում։
	Ընդունվել է ի գիտություն:
Ներկայացված առաջարկությունները սույն նախագծի կարգավորման առարկա չեն: 



	5. ՀՀ արդարադատության նախարարություն   


	28.06.2021թ.

	
	        N 27.1/17524-2021 

	1. «Հայաստանի Հանրապետության կառավարության 2019 թվականի հունիսի 6-ի N 730-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի 3-րդ հոդվածի 1.1-ին մասին կատարված հղումն անհրաժեշտ է հանել՝ նկատի ունենալով, որ Հայաստանի Հանրապետության կառավարության 2019 թվականի հունիսի 6-ի N 730-Ն որոշման նախաբանում արդեն իսկ որպես լիազորող նորմ նշված է:

2. Նախագծով հաստատվող հավելվածի վերջում անհրաժեշտ է նշել «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի կարգավորումները:
	Ընդունվել է: 
Նախագիծը խմբագրվել է:  





















Ընդունվել է ի գիտություն: 
«Նորմատիվ իրավական ակտերի մասին» օրենքի 17-րդ հոդվածի 8-րդ մասի համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը: 
Հաշվի առնելով այն համգամանքը, որ նշված կարգավորումը չի պարտադրում գրել օրենքի կրճատ անվանումը՝ ստուգաթերթերի հարցաշարերի վերջում որպես կանոն նշվում է իրավական ակտի լրիվ անվանումը՝ նպատակ ունենալով ստուգման ընթացքը դարձնել տնտեսավարողի համար առավելապես թափանցիկ և ընկալելի:

